
ஶ்ரீக³ணேஶாய நம:॥
ௐ அஸ்ய ஶ்ரீராஹுகவசஸ்தோத்ரமந்த்ரஸ்ய சந்த்³ரமா ரு’ஷி:,

அநுஷ்டுப்ச²ந்த:³, ராம் பீ³ஜம், நம:ஶக்தி:,
ஸ்வாஹா கீலகம், ராஹுக்ரு’த பீடா³நிவாரணார்தே², த⁴நதா⁴ந்ய,
ஆயுராரோக்³ய ஆதி³ஸம்ரு’த்³தி⁴ ப்ராப்தயர்தே²ஜபே விநியோக:³॥
ப்ரணமாமி ஸதா³ ராஹும் ஶூர்பாகாரம் கிரீடிநம் ।
ஸைம்ஹிகேயம் கராலாஸ்யம் லோகாநாமப⁴யப்ரத³ம் ॥ 1॥
நீலாம்ப³ர:ஶிர: பாது லலாடம் லோகவந்தி³த: ।
சக்ஷுஷீ பாது மே ராஹு:ஶ்ரோத்ரே த்வர்த⁴ஶரீரவாந் ॥ 2॥
நாஸிகாம் மே தூ⁴ம்ரவர்ண:ஶூலபாணிர்முக²ம் மம ।
ஜிஹ்வாம் மே ஸிம்ஹிகாஸூநு: கண்ட²ம் மே கடி²நாங்க்⁴ரிக:॥ 3॥
பு⁴ஜங்கே³ஶோ பு⁴ஜௌ பாது நீலமால்யாம்ப³ர: கரௌ ।
பாது வக்ஷ:ஸ்த²லம் மந்த்ரீ பாது குக்ஷிம் விது⁴ந்துத:³॥ 4॥
கடிம் மே விகட: பாது ஊரூ மே ஸுரபூஜித: ।
ஸ்வர்பா⁴நுர்ஜாநுநீ பாது ஜங்கே⁴ மே பாது ஜாட்³யஹா ॥ 5॥
கு³ல்பௌ² க்³ரஹபதி: பாது பாதௌ³ மே பீ⁴ஷணாக்ரு’தி: ।
ஸர்வாண்யங்கா³நி மே பாது நீலசந்த³நபூ⁴ஷண:॥ 6॥
ராஹோரித³ம் கவசம்ரு’த்³தி⁴த³வஸ்துத³ம் யோ

ப⁴க்த்யா பட²த்யநுதி³நம் நியத:ஶுசி:ஸந் ।
ப்ராப்நோதி கீர்திமதுலாம் ஶ்ரியம்ரு’த்³தி⁴மாயு-
ராரோக்³யமாத்மவிஜயம் ச ஹி தத்ப்ரஸாதா³த் ॥ 7॥

॥இதி ஶ்ரீமஹாபா⁴ரதே த்⁴ரு’தராஷ்ட்ரஸஞ்ஜயஸம்வாதே³
த்³ரோணபர்வணி ராஹுகவசம் ஸம்பூர்ணம் ॥

